Baserriko edaria

Sagardotegien historia “dolare”
hitzari guztiz lotua dago, sagar-
doaren elaborazio prozesuan era-
bateko garrantzia izanik. Euskal
baserrien urrezko garaian (XVI.
mende inguruan), dolarearen
bueltan hasi ziren baserriak
eraikitzen. Horren ondoren erai-
kitzen ziren baserriko gainerako
parteak. Baserri hauei dolare-
baserriak esaten zaie.

Jatorrian, sagardotegiek ez zuten egungoekin zerikusirik;
egun, milaka pertsona joaten baitira sagardotegi
garaian (urtarriletik apirilera) sagardotegietara, gure
artean ohikoa den menua dastatzeko: bakailao tortilla,
bakailao frijitua, txuleta eta postrerako intxaurrak,
Tolosako teila eta zigarriloak, gazta eta irasagarra.

GARATZEN  ADUNAKO
UDALA




Adunako plazan, frontoiaz gain, hainbat
y eraikin interesgarri topatu daitezke, adibi-
dez: apaizetxea, udaletxea, Jasokundeko Amaren
eliza, Txantxanea baserria eta dorretxea.

Basopetako atsedenlekua: Herritik gertu
% dagoen leku lasai honetan egurrezko ma-
haiak, aulkiak eta ontziak garbitzeko iturria aurki
daitezke baso baten gerizpean.

Belkoaingo trikuharria: Ikuspegi zoraga-
rriak dituen muino txiki honetan, bertako
lehen biztanleen aztarnak topa ditzakegu.

Sekuoiak “bizirauten duten fosilak” direla
esan ohi da, antzina talde anitza osatzeaz
gain, espezie honen banake-
ta-eremua zabala baitzen.
Egun, ordea, leku zehatze-
tan zokoratuta topatu dai-
tezkeen 16 espezie inguru
daude munduan.

Puntu honetan Ur-

gondarraren ezarpen
fazieetako material terrige-
noak aurkitzen dira, Euskal
Herriko historia geologikoan
Bortziriak  (Cinco  Villas)
mazizoaren emertsioarekin
lotura dutenak (Zizurkilgo
serie beltza).

Herriko Plazatik abiatuz Zabala sagardotegiaren
ondotik igaroko gara eta bidea jarraituko dugu
bidegurutze batera iritsi arte. Bertan, marra hori
eta zuriak jarraituz, ezkerreko aldean geratzen
denbidea hartuko dugu. Hurrengo bidegurutzean
“PR-Gi-119 Basopetako atsedenlekua 0,4 km”
dioen bidea jarraituko dugu eta Basopetako
atsedenlekuraino joango gara (beti bide nagusitik
eta marra hori eta zuriei jarraituz).

Basopetako atsedenlekura iristean, “PR-Gi-119
Mareako Gaina 0,6 km” adierazten duen bidea
hartuko dugu eta Mareako Gaina muinoraino
iritsiko gara. Bideari berriz heldu aurretik, Belko-
ain mendiko gailurrera igo eta bertan kokatutako
trikuharria ikusteko aukera dago. Mareako
Gaina izeneko muinotik, Andoainera jaisten den
gurdibidea jarraituko dugu, eta topatuko dugun
lehenengo bidegurutzean eskuineko bidea
hartuko dugu. Bigarren bidegurutzean, berriz,
biderik zabalenetik egingo dugu aurrera. Azken
honek ibilbidearen hasierako puntura zuzenduko
gaitu. Itzulerako bidean zehar eremu hauetan
gutxi ezagutzen diren sekuoiekin egingo dugu
topo. Aurrerago, Adunako interes geologikoko
puntua aurkituko dugu: Urgondarren ezarpen
fazieetako material terrigenoak dira gune honen
isla. Serie Urgondarretako materialek egun
Euskal Herriko mendi nagusietariko asko osatzen
dituzte.

Ondoren, ibilbidearen hasieran egindako bidean
atzera egitea besterik ez zaigu geratuko, Herriko
Plazara heldu arte. Honenbestez, 6,3 km dituen
ibilbidea egina izango dugu.



